
 საკანონმდებლო სიახლეების 

ცნობარი 

(2024 წლის სექტემბერი) 

 

 

მოცემული ცნობარი შეეხება მნიშვნელოვან საკანონმდებლო ცვლილებებს, რომელიც 

განხორციელდა სხვადასხვა საკანონმდებლო და კანონქვემდებარე აქტებში 2024 წლის 

სექტემბრის თვეში.  

 

 

 

 

საქართველოს კანონი „პერსონალურ მონაცემთა დაცვის შესახებ“ 

 

2024 წლის 5 სექტემბერს  „პერსონალურ მონაცემთა დაცვის შესახებ“ საქართველოს 

კანონის 90-ე მუხლი (კანონის ამოქმედება) ჩამოყალიბდა ახალი რედაქციით.  

ზემოაღნიშნული დოკუმენტის სრული ვერსია შეგიძლიათ იხილოთ  ბმულზე: 

https://matsne.gov.ge, სარეგისტრაციო კოდით: 010100000.05.001.102355 

 

კანონი ამოქმედდა გამოქვეყნებისთანავე. 

 

 

 

 

 

 

https://matsne.gov.ge/

საქართველოს კანონი „რეკლამის შესახებ“ 

 

2024 წლის 17 სექტემბერს რეკლამის შესახებ“ საქართველოს კანონის მე-4 მუხლს 

დაემატა შემდეგი შინაარსის 131 პუნქტი: 

„131. დაუშვებელია ისეთი რეკლამის გავრცელება, რომელიც მიმართულია ადამიანის 

არცერთი ბიოლოგიური სქესისთვის მიკუთვნების ან/და მისი ბიოლოგიური სქესისგან 

განსხვავებული სქესისთვის მიკუთვნების, ერთი და იმავე ბიოლოგიური სქესის 

წარმომადგენლებს შორის სექსუალური ორიენტაციის ნიშნით გამოხატული 

ურთიერთობის ან ინცესტის პოპულარიზაციისკენ. ამ პუნქტის მიზნებისთვის ტერმინი 

„პოპულარიზაცია“ განიმარტება „ოჯახური ღირებულებებისა და არასრულწლოვანის 

დაცვის შესახებ“ საქართველოს კანონის შესაბამისად. ამ პუნქტით დადგენილი აკრძალვის 

დარღვევა სუბიექტს არ შეერაცხება, თუ იგი შესაბამისი რეკლამის გავრცელებაზე 

ფაქტობრივ კონტროლს არ ახორციელებდა.“. 

 

ზემოაღნიშნული დოკუმენტის ცვლილების სრული ვერსია შეგიძლიათ იხილოთ 

ბმულზე: https://matsne.gov.ge    სარეგისტრაციო კოდით: 240120000.05.001.102382 

 

კანონი  ამოქმედდება გამოქვეყნებიდან მე-60 დღეს. 

 

 

 

საქართველოს ადმინისტრაციულ სამართალდარღვევათა კოდექსი  

 

2024 წლის 17 სექტემბერს  საქართველოს ადმინისტრაციულ სამართალდარღვევათა 

კოდექსში შეტანილ იქნა  ცვლილება და კოდექსს დაემატა  17210 მუხლი („ოჯახური 

ღირებულებებისა და არასრულწლოვანის დაცვის შესახებ“ საქართველოს კანონით 

დადგენილი მოთხოვნების დარღვევა.“). 

 

ზემოაღნიშნული დოკუმენტის სრული ვერსია შეგიძლიათ იხილოთ ბმულზე: 

https://matsne.gov.ge  სარეგისტრაციო კოდით: 020000000.05.001.102374 

 

https://matsne.gov.ge/
https://matsne.gov.ge/

კანონი ამოქმედდება გამოქვეყნებიდან მე-60 დღეს. 

 

 

 საქართველოს კანონი „საქართველოს მოქალაქეთა და საქართველოში 

მცხოვრებ უცხოელთა რეგისტრაციის, პირადობის (ბინადრობის) მოწმობისა 

და საქართველოს მოქალაქის პასპორტის გაცემის წესის შესახებ“ 

 

2024 წლის 17 სექტემბერს  „საქართველოს მოქალაქეთა და საქართველოში მცხოვრებ 

უცხოელთა რეგისტრაციის, პირადობის (ბინადრობის) მოწმობისა და საქართველოს 

მოქალაქის პასპორტის გაცემის წესის შესახებ“ საქართველოს კანონს დაემატა შემდეგი 

შინაარსის 12 მუხლი: 

„მუხლი 12 

 

1. ამ კანონით გათვალისწინებულ რომელიმე დოკუმენტში ადამიანის სქესად მისი 

ბიოლოგიური სქესისგან განსხვავებული სქესის მითითება დაუშვებელია. ეს აკრძალვა არ 

ვრცელდება აღნიშნული დოკუმენტის ამ მუხლის ამოქმედების შემდეგ იმ პირისთვის 

გაცემის შემთხვევაზე, რომლის მიმართ საქართველოს კანონმდებლობის შესაბამისად 

საქართველოში რეგისტრირებულ სათანადო სამოქალაქო აქტის ჩანაწერში ამ მუხლის 

ამოქმედებამდე ცვლილების შეტანით მიეთითა მისი ბიოლოგიური სქესისგან 

განსხვავებული სქესი. აღნიშნული აკრძალვა ასევე არ ვრცელდება ამ კანონით 

გათვალისწინებული დოკუმენტის ამ მუხლის ამოქმედების შემდეგ იმ პირისთვის გაცემის 

შემთხვევაზე, რომლის მიმართ ამ მუხლის ამოქმედებამდე საქართველოში გაცემულ 

პირადობის დამადასტურებელ დოკუმენტში მიეთითა მისი ბიოლოგიური სქესისგან 

განსხვავებული სქესი. 

2. ამ მუხლის მიზნებისთვის ბიოლოგიური სქესი არის მემკვიდრეობითი გენეტიკური 

მახასიათებლების მიხედვით იდენტიფიცირებული სქესი. ამასთანავე, ამ მუხლის 

პირველი პუნქტის პირველი წინადადების მიზნებისთვის ადამიანი მიიჩნევა იმ 

ბიოლოგიური სქესის წარმომადგენლად, რომელიც თავდაპირველად მიეთითა მის მიმართ 

საქართველოს კანონმდებლობის შესაბამისად საქართველოში რეგისტრირებულ სათანადო 

სამოქალაქო აქტის ჩანაწერში, ხოლო სამოქალაქო აქტის ასეთი ჩანაწერის არარსებობის 

შემთხვევაში − იმ ბიოლოგიური სქესის წარმომადგენლად, რომელიც ამ კანონით 

გათვალისწინებული შესაბამისი დოკუმენტის გაცემის უფლებამოსილების მქონე 

ორგანოსთვის წარდგენილ, მისი ვინაობის დამდგენ სათანადო დოკუმენტშია 

მითითებული.“. 

მუხლი 2. „საქართველოს მოქალაქეთა და საქართველოში მცხოვრებ უცხოელთა 

რეგისტრაციის, პირადობის (ბინადრობის) მოწმობისა და საქართველოს მოქალაქის 

პასპორტის გაცემის წესის შესახებ“ საქართველოს კანონით გათვალისწინებულ 

დოკუმენტთან დაკავშირებით ამ კანონის ამოქმედებამდე დაწყებული საქმისწარმოება 

დასრულდეს ამ კანონის ამოქმედების შემდეგ მოქმედი შესაბამისი წესით. 

 

ზემოაღნიშნული წესის ცვლილების სრული ვერსია შეგიძლიათ იხილოთ ბმულზე: 

https://matsne.gov.ge  სარეგისტრაციო კოდით: 010130000.05.001.102384 

 

კანონი ამოქმედდება გამოქვეყნებიდან მე-60 დღეს. 

 

 

საქართველოს ფინანსთა მინისტრის ბრძანება  №996 

 

2024 წლის 4 სექტემბერს საქართველოს ფინანსთა მინისტრის №292 ბრძანებით  

გადასახადების ადმინისტრირების შესახებ“ საქართველოს ფინანსთა მინისტრის 2010 

წლის 31 დეკემბრის №996 ბრძანებაში შეტანილ იქნა ცვლილება და 112-ე მუხლს დაემატა 

შემდეგი შინაარსის 70-ე პუნქტი: 

„70. საქართველოს საგადასახადო კოდექსის 702 მუხლით განსაზღვრული 

„საგადასახადო საკითხებში ადმინისტრაციული ურთიერთდახმარების შესახებ“ 1988 

წლის 25 იანვრის კონვენციის ფარგლებში „ფინანსური ანგარიშების შესახებ ინფორმაციის 

ავტომატური გაცვლის შესახებ“ კომპეტენტური უწყებების მრავალმხრივი შეთანხმებით 

(CRS MCAA)  ან საქართველოსა და შესაბამის იურისდიქციას შორის ფინანსური 

ანგარიშების თაობაზე ინფორმაციის ავტომატური გაცვლის შესახებ შეთანხმებით 

გათვალისწინებული ვალდებულებების მიზნებისთვის, თუ ამავე შეთანხმებების, 

საქართველოს კანონმდებლობის ან/და ანგარიშგების საერთო სტანდარტის შესაბამისად 

განხორციელებული სათანადო პროცედურებით ცალსახად არ დგინდება საქართველოს 

https://matsne.gov.ge/

მოქალაქე ფიზიკური პირის რეზიდენტობა უშუალოდ რომელიმე კონკრეტული 

იურისდიქციის მიმართ, ფინანსური ინსტიტუტი უფლებამოსილია, იგი ჩათვალოს 

საქართველოს რეზიდენტად.“. 

ზემოაღნიშნული ინსტრუქციის ცვლილების სრული ვერსია შეგიძლიათ იხილოთ 

ბმულზე: https://matsne.gov.ge    სარეგისტრაციო კოდით:  200090000.22.033.017850 

 

ბრძანება  ამოქმედდება გამოქვეყნებისთანავე. 

 

 

     საქართველოს ფინანსთა მინისტრის ბრძანება №257 

 

2024 წლის 4 სექტემბერს საქართველოს ფინანსთა მინისტრის №291 ბრძანებით 

„საქართველოს საბაჟო ტერიტორიაზე საქონლის გადაადგილებისა და გაფორმების შესახებ 

ინსტრუქციების დამტკიცების თაობაზე“ საქართველოს ფინანსთა მინისტრის 2019 წლის 29 

აგვისტოს №257 ბრძანებაში შეტანილ იქნა  ცვლილება და საქართველოს საბაჟო 

კანონმდებლობით განსაზღვრული უფლებების და მოვალეობების შესახებ“ ინსტრუქციის 

(დანართი №1) ჩამოყალიბდა ახალი რედაქციით.  

 

ზემოაღნიშნული ინსტრუქციის სრული ვერსია შეგიძლიათ იხილოთ ბმულზე: 

https://matsne.gov.ge  სარეგისტრაციო კოდით: 230210000.22.033.017849 

 

ბრძანება ამოქმედდა გამოქვეყნებისთანავე. 

 

     საქართველოს განათლების, მეცნიერებისა და ახალგაზრდობის 

მინისტრის  ბრძანება №156/ნ 

 

 

2024 წლის 27 სექტემბერს დამტკიცდა „უცხო ქვეყნის მოქალაქის მასწავლებლობის 

უფლების აღიარების წესი“. 

 

https://matsne.gov.ge/
https://matsne.gov.ge/


 
 

 

 N22 Melashvili Str. Batumi, Georgia 

 N106 Beliashvili Str. Tbilisi, Georgia 

 www.legalconsulting.ge 

 info@legalconsulting.ge 

 

ზემოაღნიშნული წესის სრული ვერსია შეგიძლიათ იხილოთ ბმულზე: 

https://matsne.gov.ge  სარეგისტრაციო კოდით: 430210000.22.022.018574 

 

ბრძანება ამოქმედდა გამოქვეყნებისთანავე. 

 

 

 

https://matsne.gov.ge/

